
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН
"КУЛЬТУРА ҪИНЧЕН" САККУНӖН 18 ТАТА
24 СТАТЙИСЕНЕ ТАТА ЧӐВАШ РЕСПУБЛИКИН
"БИБЛИОТЕКА ӖҪӖ ҪИНЧЕН" САККУННЕ
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи юпа уйӑхӗн 26-мӗшӗнче
йышӑннӑ

1 статья
Чӑваш Республикин "Культура ҫинчен" 1993 ҫулхи ҫу уйӑхӗн 27-мӗшӗнчи саккунне ("Советская Чувашия" хаҫат, 1993, утӑ уйӑхӗн 3-мӗшӗ; Чӑваш Республикин Патшалӑх Канашӗн ведомоҫӗсем, 1997, 22 №; 2001, 
39 №; 2004, 61 №; 2006, 69 №; 2008, 78 №; Чӑваш Республикин Саккунӗсен пуххи, 2014, 3, 12 №-сем; 2015, 9 №; "Республика" хаҫат, 2018, ака уйӑхӗн 
4-мӗшӗ) ҫакӑн пек улшӑнусем кӗртес: 
1) 18 статьян 2-мӗш пайӗн вуннӑмӗш абзацне ҫакӑн пек ҫырса хурас:
"Раҫҫей Федерацийӗн саккунӗсемпе тата Чӑваш Республикин саккунӗсемпе килӗшӳллӗн Раҫҫей Федерацийӗн халӑхӗсен культура еткерӗн объекчӗсене (историпе культура палӑкӗсене) (малалла – культура еткерӗн объекчӗсем (историпе культура палӑкӗсем) упраса хӑварас, вӗсемпе усӑ курас, халӑх хушшинче анлӑ сарас тата патшалӑх сыхлас енӗпе патшалӑх политикине йӗркелесе пыма, культура еткерӗн объекчӗсене упраса хӑварас, вӗсемпе усӑ курас, халӑх хушшинче анлӑ сарас тата патшалӑх сыхлас енӗпе Чӑваш Республикин патшалӑх программисене (Чӑваш Республикин патшалӑх программисен ҫум программисене) туса хатӗрлеме;";
2) 24 статьяра: 
a) 2-мӗш пайӑн 5-мӗш пунктӗнче "йӗркелесси" сӑмаха "туса хурасси" сӑмахсемпе улӑштарас;
ӑ) 3-мӗш пайра:
пӗрремӗш абзацра "патшалӑх влаҫӗн" сӑмахсене кӑларса пӑрахас;
ҫакӑн пек ҫырса 41-мӗш пункт хушса хурас:
"41) Чӑваш Республики тытса тӑракан культура организацине тата (е) муниципаллӑ культура организацине ҫӗнӗлле йӗркелесси е пӗтерсе хурасси ҫинчен тунӑ йышӑнӑвӑн витӗмне хак памалли йӗркене, ҫав хаклавӑн виҫисене кӗртсе, ҫавнашкал йышӑнӑвӑн витӗмне хак паракан комисси туса хумалли 
тата ҫав комисси пӗтӗмлетӳсем туса хатӗрлемелли йӗркене палӑртасси;";
б) ҫакӑн пек ҫырса 4-мӗш пай хушса хурас:
"4. Раҫҫей Федерацийӗн саккунӗсемпе килӗшӳллӗн Чӑваш Республи-кин патшалӑх влаҫӗн органӗсем ҫаксене тума пултараҫҫӗ:
Чӑваш Республикин территорийӗнче вырнаҫнӑ федераци е муниципа-литет харпӑрлӑхӗнчи культура еткерӗн объекчӗсене (историпе культура па-лӑкӗсене) упраса хӑварассине тата халӑх хушшинче анлӑ сарассине йӗркелес ӗҫе, ҫав шутра тивӗҫлӗ мероприятисем валли укҫа-тенкӗ уйӑрас ӗҫе хутшӑнма, ҫавӑн пекех федераци пӗлтерӗшлӗ культура еткерӗн объекчӗсене (историпе культура палӑкӗсене) – вӗсене патшалӑх сыхлас енӗпе пурнӑҫламалли полномочисене Раҫҫей Федерацийӗн культура еткерӗн объекчӗсем ҫинчен калакан саккунӗсемпе килӗшӳллӗн Чӑваш Республикин патшалӑх влаҫӗн органӗсене панӑ – патшалӑх сыхлас енӗпе пурнӑҫламалли ӗҫсем валли пӗрле укҫа-тенкӗ уйӑрас ӗҫе хутшӑнма;
Чӑваш Республикин территорийӗнче вырнаҫнӑ, учредителӗсем федераци патшалӑх влаҫӗн органӗсем е вырӑнти хӑй тытӑмлӑх органӗсем шутланакан библиотекӑсен кӗнеке фончӗсене комплектлассине йӗркелес тата вӗсем сыхланса упранассине тивӗҫтерес ӗҫе хутшӑнма;
Раҫҫей Федерацийӗн Музей фончӗн патшалӑх пайне, унӑн йышне фе-дераци харпӑрлӑхӗнчи музей япалисемпе музей коллекцийӗсем кӗреҫҫӗ, тата Раҫҫей Федерацийӗн Музей фончӗн патшалӑхӑн мар пайне, унӑн йышне муниципалитет харпӑрлӑхӗнчи музей япалисемпе музей коллекцийӗсем кӗреҫҫӗ, сыхласа упрас тата экспонатсемпе пуянлатас ӗҫе Чӑваш Республикин территорийӗнче вырнаҫнӑ музейсемпе ҫыхӑнса ӗҫлесе хутшӑнма;
халӑх художество промыслисен организацийӗсене, вӗсен переченьне Раҫҫей Федерацийӗн Правительстви полномочи панӑ федерацин ӗҫ тӑвакан влаҫӗн органӗ ҫирӗплетнӗ, пулӑшса пыма.".

2 статья
Чӑваш Республикин "Библиотека ӗҫӗ ҫинчен" 1998 ҫулхи ҫӗртме уйӑхӗн 15-мӗшӗнчи 11 №-лӗ саккунне (Чӑваш Республикин Патшалӑх Канашӗн ведомоҫӗсем, 1998, 26 №; 2004, 61 №; 2008, 78 №; 2009, 80, 82 №-сем; 2010, 84 №; Чӑваш Республикин Саккунӗсен пуххи, 2014, 3 №; 2015, 9 №; 2016, 10 №; "Республика" хаҫат, 2021, ака уйӑхӗн 30-мӗшӗ) ҫакӑн пек улшӑнусем кӗртес:
1) 4 статьян 2-мӗш пайӗнче "культурӑна сыхласа упрас тата аталантарас енӗпе йышӑннӑ Раҫҫей Федерацийӗн патшалӑх программипе, федерацин тӗллевлӗ программипе" сӑмахсене "федерацин Раҫҫей Федераци-йӗнче культурӑна сыхласа упрамалли тата аталантармалли патшалӑх программипе" сӑмахсемпе улӑштарас;
2) 5 статьяра:
а) тӑваттӑмӗш абзацра "библиотека ӗҫне аталантарас енӗпе йышӑннӑ федерацин тӗллевлӗ программисене" сӑмахсене "библиотека ӗҫне аталантармалли федераци программисене" сӑмахсемпе улӑштарас;
ӑ) ҫакӑн пек ҫырса вун ҫиччӗмӗш ҫӗнӗ абзац хушса хурас:
"Раҫҫей Федерацийӗн саккунӗсемпе килӗшӳллӗн Чӑваш Республикин патшалӑх влаҫӗн органӗсем Чӑваш Республикин территорийӗнче вырнаҫнӑ, учредителӗсем федераци патшалӑх влаҫӗн органӗсем е вырӑнти хӑй ты-тӑмлӑх органӗсем шутланакан библиотекӑсен кӗнеке фончӗсене комплект-лассине йӗркелес тата вӗсем сыхланса упранассине тивӗҫтерес ӗҫе хут-шӑнма пултараҫҫӗ.";
б) вун ҫиччӗмӗш абзаца вун саккӑрмӗш абзац тесе шутлас;
3) 14 статьян иккӗмӗш абзацӗнче "Чӑваш Республикин ӗҫ тӑвакан влаҫӗн органӗ" сӑмахсене "Чӑваш Республикин ӗҫ тӑвакан органӗ" сӑмахсемпе улӑштарас;
4) 15 статьян вуннӑмӗш абзацӗнче "библиотека ӗҫне аталантарас енӗ-пе йышӑннӑ Раҫҫей Федерацийӗн патшалӑх программисене, федерацин тӗллевлӗ программисене тата Чӑваш Республикин патшалӑх программисене (Чӑваш Республикин патшалӑх программин ҫум программисене)" сӑмахсене "федерацин библиотека ӗҫне аталантармалли программисене тата Чӑваш Республикин тивӗҫлӗ патшалӑх программисене (Чӑваш Республикин патшалӑх программисен ҫум программисене)" сӑмахсемпе улӑштарас; 
5) 23 статьяра "тӗллевлӗ" сӑмаха "патшалӑхӑн" сӑмахпа улӑштарас;
6) 28 статьян 3-мӗш пайӗнче "Чӑваш Республикин ӗҫ тӑвакан власть органӗ" сӑмахсене "Чӑваш Республикин ӗҫ тӑвакан органӗ" сӑмахсемпе улӑштарас;
7) 30 статьян иккӗмӗш абзацӗнче "енӗпе" сӑмаха кӑларса пӑрахас.

3 статья
1. Ҫак Саккун, ҫак статьяпа урӑх вӑхӑтра вӑя кӗртме палӑртнӑ положенисемсӗр пуҫне, ӑна официаллӑ йӗркепе пичетлесе кӑларнӑ кунран пуҫ-ласа вӑя кӗрет.
2. Ҫак Саккунӑн 1 статйин 2-мӗш пункчӗн "ӑ" ҫум пункчӗн виҫҫӗмӗш тата тӑваттӑмӗш абзацӗсем 2023 ҫулхи раштав уйӑхӗн 22-мӗшӗнчен пуҫласа вӑя кӗреҫҫӗ.

	Чӑваш Республикин
Пуҫлӑхӗ
	
О. Николаев

